
					এই পাতাটির মুদ্রণ সংশোধন করা প্রয়োজন। 
বণিকদিগের উদ্যম | .>^
সম্বন্ধে তিনি বলেন, যাহাদের দেশ, মেসিদনবাসীরা সম্পূর্ণরূপে ধ্বংস করিয়া ফেলিয়াছে, যাহার। তাহীদের কৃতদাসরূপে পরিণত হইয়াছ, তাহার যে নিজেদের প্রাচীন গৌরব পুনঃ প্রতিষ্ঠার জন্য,আমাদের শক্রর সহিত মিলিত হইবে,ইহা কিছু অস্বাভাবিক নহে, ইহা কহিয়া তিনি তাহাদিগকে মুক্তি প্রদান করেন । এবং ব্যক্তিগত ভাবে এক জনের উচ্চবংশের জন্য, অপরকে অলিমফিক ক্রিড়ায় জয়লাভের জন্ত সন্মানিত করেন । অলিকসন্দর, এথেন্সের প্রতি সদ্ভাব, এবং তাহার পিতাকে সম্মান দেখাইবার জন্ত এথিনিয়ন ইপিক্রেতসকে নিজের সহচররূপে নিযুক্ত করেন । ইপিক্রেতস আ-মৃত্যু বিশেষ পদমৰ্য্যাদার সহিত, অলিকসন্দরের কাছে অবস্থান কয়িয়াছিলেন । মৃত্যুর পর অলিক সন্দর, তাহার অস্থি দেশে স্বজনগণের নিকট পঠাইয়। দিয়াছিলেন । স্পার্টনদের সহিত শ ক্রতা থাকায়, স্পাটনিবাসী কিছুদিন বন্দীভাবে অবস্থান করেন। কালক্রমে তিনিও মুক্তিলাভ করিয়াছিলেন। বিপুল পারসীকসৈন্তের পরাজয়ের পর হইতে, ভূমধ্য সাগরের পূৰ্ব্বকুলবর্তী যে সকল ক্ষুদ্র ক্ষুদ্র রাজ্য ছিল, ক্রমে ক্রমে টায়রি ব্যতীত প্রায় সকল জনপদই, আলিকদরের অধীনতা স্বীকার করিয়া নিজের দুই চারিদিনের অস্তিত্ব রক্ষা করে। অলিকসন্দর, এই সকল প্রদেশ করতলগত করিয়া নিজের অধীনস্থ ব্যক্তিকে শাসনকায্যে নিযুক্ত করেন ।
অলিক সন্দরের, বিজয় লাভের পর ফিনিসিয়ার ক্ষুদ্র ক্ষুদ্র নৃরতিগণ সুবর্ণ মুকুট প্রভৃতি প্রেরণ পূৰ্ব্বক তাহার সম্বৰ্দ্ধনা করিয়া বখত। স্বীকার করেন। তাইরি নগর হইতেও সুবর্ণ মুকুট প্রভৃতি উপসংহার দ্রব্য প্রেরিত

